
七月僞夏吳友仁寇漢中守將金興旺張龍擊却之友仁

復來攻興旺面中流矢拔矢復戰斬首數百級時守兵甚

寡歛軍入城遣使閒道走寶雞請援友仁攻益急興旺發

巨礟擂石敵兵多死傷者人將軍得報則令傳友德領兵

夜襲木槽關中山巖令軍中人持十炬燃於山上友仁軍

大驚乘夜遁去○詔諸儒修大明集錄先是上以創業之

初禮制未備勑中書令天下郡縣舉素志高潔博通古今

練達時務之士禮送京師纂修于是各該有司舉到儒士

徐一蘷梁寅周子諒等十餘人命與修元史諸儒曾魯王

克寬胡翰陶凱等同纂修其書以吉凶軍賓嘉及冠服車

輅儀仗鹵簿字學樂律六者爲之綱凡升降儀節制度名

數纖悉具備書成凡十五卷○詔禁民僭侈○詔户部籍

天下户口置户帖書各户之鄕貫丁口名歲以字號編爲

勘合用半印鈐記籍諸部帖給於民令有司點閘比對有

不同者問發充軍官隱暪者處斬○建諸王府○翰林學

士宋濂待制王禕失朝降爲編修○以劉基爲弘文館學

士○以翰林應奉陶凱爲禮部尙書○中書省左丞楊憲

以罪誅

　〈按憲入中書欲盡變省中事凡舊吏一切罷出更用所親因欲持權乃創爲一統山河花押示僚吏以觀從違〉

　〈翰林編修陳極賀曰押字大貴只有天在上更無山與齊者也憲大喜卽奏極爲翰林待制陰令御史劉炳誣〉

--

　〈奏侍郎左安　上覺之下炳獄炳吐其實劉基倂發其奸狀　上怒按問憲與炳皆伏誅〉

宋濂王禕等進續修元史

八月都督康茂才從征漢中卒于道　上聞訃震悼追封

蘄國公親臨奠祭○大將軍達帥諸將西征土蕃克河州

招諭土蕃元帥何鎖南普花兒只等皆納印請降追元豫

王至西黃河底黑松林殺阿㯙秃子於是河州以西甘桑

鳥思藏等部來歸者甚衆征哨極甘肅西北數千里始還

○瓜哇國西洋鎖里國各遣使來朝貢○賜民敎民榜

　〈凡江南諸大家悉徵赴闕廷親訓諭之自天地陰陽性命仁義古今治亂盛衰紀綱法慶風俗政治得失之故〉

　〈諄諄屢數千百言又恐其遺厲刻而爲書以摹本分賜之〉

禮部尙書陶凱等請進膳舉樂　上曰古之帝王德隆治

洽熙然太和日一舉樂似未爲過今天下雖定入民未蘇

北征將士尙在暴露朕宵旰憂勤之不暇而可自爲逸樂

哉不許

九月詔翰林侍讀學士魏觀自今太廟祝文止稱孝子皇

帝不稱臣凡遣太子行禮止稱命長子禁勿稱皇太子著

爲令○廣西行省參知政事蔡遷卒追封安遠侯　上親

爲文述其功遣人祭之

十月以湖廣左丞周德興爲征南將軍總兵討慈利土酋

覃垕復遁去○改司天監爲欽天監○遣使致書元太子

